
Самыя цікавыя моманты 
мы папрасілі пракаментаваць 
аўтарытэтнага сацыёлага, 
прафесара Алега Манаева.

Фактар  негатыўнай 
адаптацыі

— Нягледзячы на тое, 
што рэальнага паляпшэння 
эканамічных паказчыкаў у 
трэцім квартале практычна 
не было, па выніках апытан-
ня пагаршэння матэрыяльна-
эканамічнага самаадчування 
насельніцтва не назіраецца, 
— адразу заўважае Манаеў. — 
Тлумачыцца гэта толькі тым, 
што ўключыўся механізм не-
гатыўнай адаптацыі. Калі люд-

зі не могуць істотна змяніць 
навакольнае асяроддзе, якое 
пагаршаецца, то яны проста 
адаптуюцца шляхам зніжэння 
сваіх патрэб і чаканняў на бу-
дучыню.

Хоць у цэлым, калі 
аб'ектыўна глядзець на экана-
мічны блок, сітуацыя ўспрыма-
ецца трывожна. Узмацняецца 

адзнака таго, што сітуацыя ў 
нашай краіне развіваецца ў 
няправільным кірунку. 

Для параўнання: пасля вы-
бараў 2010 года 54,2% лічы-
лі, што краіна развіваецца ў 
правільным кірунку, 32, 5% — 
у няправільным.

З такім заклікам звярнула-
ся да журналістаў, беларус-
кай і замежнай грамадскас-
ці, а таксама паслоў і ўрадаў 
краін Еўрасаюза вядомая бе-
ларуская журналістка Ірына 
Халіп на прэс-канферэнцыі 
ў Мінску 28 верасня. Па яе 
словах, жыццё вязняў пад 
пагрозай.

«Я магу сказаць абсалют-
на дакладна, што жыццю 
майго мужа пагражае небяс-
пека, — заявіла Ірына Халіп. 
— Такая ж небяспека пагра-
жае жыццю Змітра Дашкеві-
ча. Адвакат Андрэя, якая 
наведала яго ў СІЗА Магілё-
ва, перадала яго пасланне: 
ратуйце Дашкевіча любымі 
шляхамі, хоць да напісання 
прашэння аб яго памілаван-
ні ўсім беларускім народам! 
Інакш ён не выжыве».

Па словах Ірыны Халіп, 
Андрэй Саннікаў і Дзмітрый 
Дашкевіч сустрэліся 20 верас-
ня ў віцебскім перасыльным 
пункце і ўтрымліваліся ў ад-
ной камеры. Разам з імі сяд-
зелі двое «падазроных» люд-
зей, адзін з якіх часта пакідаў 
камеру, а потым сказаў Даш-
кевічу, што таго, «магчыма, 
заб’юць» у калоніі ў Глыбокім. 
Дашкевіч моцна схуднелы і 
надзвычай кепска выглядае. 
Інфармацыю аб пагрозе аса-
бістай бяспецы і, магчыма, 
жыццю Дашкевіча з некалькіх 
крыніц атрымала яшчэ адна 
ўдзельніца сённяшняй прэс-
канферэнцыі, праваабаронца 
Алена Танкачова.

Прэс-служба Га «баж» 

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

Зрабіць усё магчымае для 
выратавання экс-канды-
дата ў прэзідэнты Беларусі 
андрэя саннікава, а таксама 
лідара зарэгістраванай у 
Чэхіі Міжнароднай молад-
зевай арганізацыі «Малады 
фронт» Змітра дашкевіча.

ПаСПець 
выратаваць

рэйтынг  лукашэнкі: 
абвал  у  2,5 разы
сталі вядомы вынікі 
вераснёўскага 
нацыянальнага 
апытання, якое правёў 
зарэгістраваны ў вільні 
незалежны інстытут 
сацыяльна-эканамічных 
і палітычных 
даследаванняў (нісЭпд).

Калі б ЗаўТра ЗНоў адбылісЯ выбары ПрэЗідэНТа бЕларусі, За КаГо б вы  
ПраГаласавалі? (адКрыТаЕ ПыТаННЕ)

Варыянт адказу Снежань 2010 Март  
2011

Чэрвень  
2011

Верасень 
2011

А. Лукашэнка 53.0 42.9 29.3 20.5

У. Някляеў 6.9 7.7 5.4 8.8

А. Саннікаў 3.2 4.7 7.4 6.2

А. Міхалевіч 1.0 2.9 2.7 2.1

Я. Раманчук 1.5 1.7 2.0 1.5

В. Рымашэўскі 1.7 2.0 1.2 1.0

Іншы палітык 3.2 2.3 4.0 4.4

Іншы адказ 5.4 8.7 13.6 11.8

ЦА/НА 23.6 25.1 33.1 42.6

А лідар сярод апазіцыі у нас не вызначыўся

лЕаНід ЗаіКа, эКаНамісТ: 

“трЭБа крыху паЧакаць”. 
— Здаваць валюту ў абменнікі 

не трэба. Думаю, што час яшчэ 
не надышоў. Беларусы павінны 
падумаць над гэтым пытаннем на 
працягу 70–80 дзён. Зараз кур-
саўтварэнне адбываецца досы-
ць неаб’ектыўна — заціскаецца 
попыт на валюту. Існуе сістэма 
адбору заявак, і банкам дадзена 
адміністрацыйнае даручэнне не 
забяспечваць завышаны попыт. 
Тут увогуле існуе многа фактараў, 
але я абсалютна ясна хачу сказаць, 
што сітуацыя праясніцца бліжэй 
да Новага года.

НаТаллЯ дЗЯмідчыК,  
мЕНЕджар: 

“няМа жадання нажывац-
ца на народныМ горы”.

— Я штодзень нашу па дзесяць баксаў у абменнікі, каб 
штосьці купіць паесці. У доўгатэрміновай перспектыве я не 
веру, што зараз вельмі добры момант здаваць валюту, таму 
што ляснецца долар, а беларускі рубель будзе лунаць. І дойдзе 
гэтае лунанне да пяці тысяч. Як бы гэтая машынка ні працава-
ла, на выхадзе яна выдае абсалютна лагічны вынік.

Нажыцца на людскім горы — гэта значыць, напазычаць до-
лараў і памяняць іх на рублі, якія потым скінуць па нізкім кур-
се — у мяне сумлення не хапае. А ў поспех беларускай экано-
мікі я, канечне, не веру. Праўда, на мой розум, да Новага года 
долар абавязкова вернецца на страчаныя пазіцыі. А, можа, і 
перасягне іх. Бо гэтая дадатковая сесія не мае дачынення да 
рэальнага попыту на валюту. Яна з’яўляецца інфармацыйнай 
крыніцай для абменнікаў і людзей, каб нарэшце хоць нехта 
панёс свае долары і еўра ў банкі.

алЯКсаНдр  ТалсТыКа,  сусТаршыНЯ руху   
“За  свабодНаЕ  раЗвіццё  ПрадПрымальНіцТва”: 

“валюта павінна працаваць”.
— Нават калі мне будуць патрэбны беларускія грошы, я 

знайду тых людзей, якія мне іх пазычаць. Але долары ў абмен-

нік я не панясу, бо валюта павін-
на працаваць. Усё класічна: гро-
шы-тавар-грошы-тавар. Валюта 
ў сапраўдных прадпрымальнікаў 
— эканамічны інструмент, а не 
сродак нажывы на нестабільных 
курсах.

сЯрГЕй чалы, эКаНамісТ: 

“усё Залежыць ад грашо-
ва-крЭдытнай палітыкі 
ўлад”.

— Гэта трэба было рабіць ра-
ней. Напрыклад, я паспеў да па-
чатку другой сесіі. Той курс, які за-
раз складваецца, блізкі да нейкай 
адноснай раўнавагі, паколькі бач-
на, што ў нас робіцца на біржы: 
розніца паміж прапанаваннем і 
попытам памяншаецца; усё менш 
жадаючых прадаваць валюту па 

меры таго, як курс зніжаецца. Таму недзе на цяперашнім уз-
роўні ён і спыніцца. Калі ў Нацбанку не дурні сядзяць, то трэба 
паступова падцягваць да гэтага курсу і ўзровень першай сесіі. 
Дзеля чаго яны даюць сабе час да дваццатых чысел кастрыч-
ніка? А па меры таго, як будзе павышацца курс першай сесіі, 
аўтаматычна павінен зніжацца крыху меншымі тэмпамі курс 
другой сесіі. І потым усё будзе залежаць ад таго, якая будзе 
праводзіцца ў нас грашова-крэдытная палітыка. Калі мы не 
будзем дазваляць сабе глупствы ў выглядзе раздачы “сланоў” 
(розных грашовых падарункаў) насельніцтву, то, у прынцыпе, 
адзіны курс можа павольна павышацца да канца года.

свЯТлаНа ПраКаПЕНКа, бухГалТар: 

“дЗякуй ураду За ўрок”.
— Ёсць тры прычыны, па якіх я не буду скідваць сваю ва-

люту. 
Па-першае, час паказаў, што долар — самая стабільная ва-

люта. І навошта мяняць яе на нестабільную? 
Па-другое, я надоўга запомніла гэтае лета, калі не змагла 

паехаць адпачываць нават на Украіну. Цяпер лішні кілаграм 
каўбасы не куплю, але долар захаваю. Дзякуй ураду за ўрок. 

І па-трэцяе: у доларах усё значна танней набываць у інтэр-
нэт-крамах — ад бытавой тэхнікі да адзення. Бо ў пераліку на 
беларускія рублі цэны становяцца неадэкватнымі. 

алЯКсаНдра сідарэНКа, ПрадПрымальНіца: 

“каБ ведаць усё ЗагадЗя…”.
— А які сэнс здаваць яе зараз? Я шкадую, што не здала яе на 

мінулым тыдні, калі ў абменніках прымалі яшчэ па 8300. Мож-
на было б добра згуляць на гэтых курсавых арэлях. За тры дні 
долар упаў на тысячу, а настрой сапсаваўся на ўсе тры месяцы. 

сЯрГЕй сТрыжаНь, іНжыНЕр (слоНім): 

“Было Б што Здаваць!”
— Я ўвогуле не разумею сэнсу пытання. Было б што здава-

ць! У нашай сям’і ўсе доларавыя запасы пайшлі на аплату ву-
чобы старэйшай дачкі ва ўніверсітэце. Валюты засталося зусім 
няшмат. Але ж дачцэ яшчэ вучыцца два гады. І навошта мне за-
раз гэтыя запасы мяняць, калі я і маё атачэнне не ведаем, што 
з СКВ будзе заўтра?

Рыначны курс долара па выніках чарговага дня тар-
гоў на дадатковай біржавай сесіі знізіўся на Br60 і склаў 
Br7830, паведамляе карэспандэнт БелТА.

На дадатковай сесіі Беларускай валютна-фондавай біржы 
26 верасня курс долара ЗША быў устаноўлены на ўзроўні 
Br7830. Для параўнання: па выніках папярэдняга дня таргоў, 
23 верасня, ён складаў Br7890, а ў першы дзень таргоў, 14 ве-
расня, — Br8600. З пачатку таргоў беларускі рубель умаца-
ваўся ў адносінах да долара амаль на 9%.

Рыначны курс расійскага рубля па выніках чарговага дня 
таргоў на дадатковай біржавай сесіі склаў Br241, панізіўшыся 
на Br5. На дадатковай сесіі БВФБ 23 верасня курс расійскага 
рубля быў на ўзроўні Br246, а 14 верасня — Br305. Гэта значы-
ць, што пасля ўсталявання рыначных курсаў на дадатковай 
сесіі беларускі рубель умацаваўся ў адносінах да расійскага 
рубля амаль на 21%.

 аФіцыйНа

ці  ПанеСяце  вы  СваЮ  валЮту  
Ў  абМеннікі?

Што  нам  абменнік  той  рыхтуе?

ЗЗаду нават  
антырЭкорд 2003 года

— За дзевяць месяцаў рэйтынг Лука-
шэнкі знізіўся ў два з паловай разу — з 

53% у снежні 2010 года да 20,5% сён-
ня, — кажа Манаеў.  — Пабіты нават ан-
тырэкорд сакавіка — красавіка 2003 года, 
калі рэйтынг Лукашэнкі складаў 26,2%.

Хачу звярнуць увагу на тое, што ў 
апазіцыі рэйтынг не вырас, усё засталося 
практычна на тым жа ўзроўні. І страчаныя 
прэзідэнтам амаль 33 працэнты ні да каго 
не пераходзяць, а нібы раствараюцца ў 
паветры…

Гэта, вядома, дрэнна. Адсюль вынікае, 
што ніякая з вядомых нам палітычных 
сіл, альтэрнатыўных прэзідэнту, не мае 
сур'ёзнага патэнцыялу. 

Яшчэ адзін новы важны нюанс: упер-
шыню большасць апытаных назвалі 
прэзідэнта галоўным вінаватым у пагар-
шэнні свайго жыцця. 

Дарэчы, як вынікае з вынікаў верас-
нёўскага апытання НІСЭПД, рэальная 
гатоўнасць да выказвання пратэсту ў бе-
ларусаў пакуль застаецца на даволі нізкім 
узроўні. Большасць беларусаў сёння хут-
чэй пахмурныя, чым злыя. 

Да ведама: падчас апытання мета-
дам face-to-face interview апытана 1503 
чалавека, памылка рэпрэзентатыўнас-
ці не перавышае 3%, для параўнання 
прыводзяцца вынікі папярэдніх апы-
танняў. 

ЧаМу не вераць  
у аФіцыйную версію тЭракта?

— У апошні час было шмат размоў пра 
тое, як людзі ўспрынялі тэракт у метро, — 
кажа Манаеў. — Цяпер ужо ідзе судовы 

працэс. Амаль кожны дзень з'яўляюцца 
розныя публікацыі на гэтую тэму. Калі мы 
складзём колькасць тых, хто не верыць 
афіцыйнай версіі, і тых, хто лічыць, што 
былі заказчыкі, то атрымаецца, што амаль 
70 адсоткаў у той ці іншай ступені не ве-
раць у афіцыйную версію здарэння. 

марыНа міТ

рэйтынг  лукашэнкі:  
абвал  у  два  з  Паловай  разы

Заканчэнне. 
Пачатак  на  стар. 1

1. Як змянілася ваша матэрыяльнае 
становішча за апошнія тры месяцы? %

Варыянт 
адказу

Чэрвень 
2011

Верасень 
2011

Палепшылася 1.6 5.1

Не змянілася 23.2 20.0

Пагоршылася 73.4 73.7

Цяжка 
адказаць/Няма 
адказу

1.8 1.2

2. ці зменіцца, на ваш погляд, сацыяль-
на-эканамічная сітуацыя ў беларусі ў 
бліжэйшыя гады?

Варыянт 
адказу

Чэрвень 
2011

Верасень 
2011

Палепшыцца 11.9 12.9

Не зменіцца 20.3 24.1

Пагоршыцца 55.5 52.7

ЦА/НА 12.3 10.3

3. Нядаўна сышоў са сваёй пасады 
старшыня Нацыянальнага банка Пётр 
Пракаповіч. Як вы ацэньваеце ступень 
яго віны ў валютным крызісе, які зда-
рыўся ў беларусі ў гэтым годзе? 

Варыянт адказу %

Ён галоўны віноўнік гэтага 
крызісу 7.5

Ён вінаваты, але значная 
доля віны ляжыць на іншых 
прадстаўніках улады 

40.1

Ён вінаваты, але больш за яго 
вінаватыя аб'ектыўныя абставіны 26.3

Ён не вінаваты 16.0

ЦА/НА 10.1

4. На ваш погляд, у цэлым сітуацыя ў 
нашай краіне развіваецца ў правіль-
ным кірунку або ў няправільным?

Варыянт адказу Чэрвень  
2011

Верасень  
2011

У няправільным 
кірунку

61.8 68.5

У правільным 
кірунку 

26.1 17.0

ЦА/НА 12.1 14.5

 ТольКI лIчбы

1. хто вінаваты ў цяперашнім крызісе ў 
беларусі? (магчымы некалькі варыян-
таў адказу.)

Варыянт адказу Чэрвень 
2011

Верасень 
2011

Прэзідэнт 44.5 61.2

Урад 36.7 41.3

ЗША 6.3 16.3

Еўропа 12.0

Парламент - 11.9

Народ - 10.0

Расія 3.9 7.3

Апазіцыя 1.6 5.0

Сусветны крызіс 27.0 -

Спекулянты 16.6 -

ЦА/НА 8.8 13.4

2. Як вы думаеце, за час, які мінуў 
пасля прэзідэнцкіх выбараў, рэйтынг 
а.лукашэнкі (г. зн. гатоўнасць на-
сельніцтва краіны галасаваць за яго 
на наступных выбарах) павысіўся ці 
панізіўся?

Варыянт  
адказу

Май  
2007

Верасень 
2011

Павысіўся 32.1 4.3

Застаўся  
ранейшым

36.3 18.6

Панізіўся 24.3 73.0

ЦА/НА 7.3 4.1

3. ці давяраеце вы прэзідэнту? 

Варыянт адказу %

Давяраю 24.5

Не давяраю 62.0

ЦА/НА 13.6

4. адны людзі думаюць, што пасля 
сыходу а.лукашэнкі з пасады прэзі-
дэнта жыццё ў беларусі палепшыцца, 
а іншыя, наадварот, мяркуюць, што 
пагоршыцца. а што думаеце вы? 

Варыянт 
адказу

Чэрвень 
2010

Верасень 
2011

Жыццё 
палепшыцца 

22.4 35.2

Жыццё 
застанецца 
такім жа 

34.8 26.9

Жыццё 
пагоршыцца

25.2 23.8

ЦА/НА 17.3 14.1

 ТольКI лIчбы

эКсПрэс-КамЕНТар

Уладзімір Ганчарык,  
экс-кандыдат у прэзідэнты Беларусі:

“няМа сапраўдных лідараў на 
гарыЗонце”.

— Апазіцыя адназначна бяздзейні-
чае. Не прадпрымае ніякіх рэальных 
дзеянняў, якія прыцягнулі б увагу і 
сімпатыі людзей. Рэальных дзеянняў 
няма!

Я літаральна сёння сустракаўся з 
прадстаўнікамі незалежных прафса-
юзаў, пытаюся, чаму маўчаць. Яны ка-
жуць: маўляў, трэба пачакаць, то ды 
сё. А калі канкрэтных дзеянняў няма, 
то на каго арыентавацца?

Яшчэ адна праблема: няма сап-
раўдных лідараў на гарызонце. Вось 
нядаўна чытаў дыскусію дзеячаў 
“Руху за свабоду” і Аляксандра Мілін-
кевіча. Так і не зразумеў: ці то асветай 
яны будуць займацца, ці то палітыкай. 
Ніякай канкрэтыкі. Таму і рэйтынгі 
такія маем.

Айчынныя нарколагі звоня-
ць ва ўсе званы не першы год: 
нават па афіцыйных звестках 
Нацыянальнага статыстычна-
га камітэта, сярэднестатыс-
тычны беларус выпівае больш 
за 12 літраў чыстага спірту ў 
год. Гэта ўжо значна больш за 
дапушчальныя для здароўя 
нормы Сусветнай арганізацыі 
аховы здароўя — 8 літраў. 
Рэальная ж лічба, мяркуюць 
спецыялісты, набліжаецца да 
19 (!) літраў. “Пры гэтым уліч-
вайце, што 80 працэнтаў усяго 
рэалізаванага ў Беларусі алка-
голю ўжываюць 20 працэнтаў 
насельніцтва краіны”, — да-
водзіць журналістам кіраўнік 
Цэнтра маніторынгу наркала-
гічнай сітуацыі РНПЦ псіхіч-
нага здароўя Сяргей Осіпчык. 
І яшчэ адна істотная рэмарка: 
доля нізкаякасных пладо-
ва-ягадных він, ці наўпрост 
“чарніла”, у агульным аб’ёме 
рэалізацыі алкаголю стабіль-
на складае каля 1/3. 

І, мяркуючы па ўсяму, апош-
нія месяцы гэтая доля толькі 
расце. 

Прычым, адчувальнымі 
тэмпамі. 

“Бырла”якое параўнальна 
нядаўна стала каштаваць па 
8-9 тысяч рублёў за бутэльку 
0,7  усё роўна ў чыстую вый-
грае ў гарэлкі коштам 12-15 

тысяч рублёў з-за простых 
эканамічных выкладак.

“Градусны літраж” двух ві-
даў напояў прыблізна адноль-
кавы. Але ёсць важнае адроз-
ненне.

 “Чарніла” не трэба закус-
ваць у адрозненне ад гарэлкі. 
Закуска цяпер “кусаецца” як 
ніколі.

на першага, другога 
і “трЭціМ БудЗеш?” 
раЗліЧыся!

Страшная арыфметыка на 
сёння такая: на ўліку ў нарко-
лагаў знаходзяцца прыкладна 
270 тысяч грамадзян, якія ўжо 
не толькі прызнаюць наяў-
насць праблемы алкагалізму, 
але і разам са спецыялістамі 
змагаюцца з залежнасцю. Да 
катэгорыі людзей, “якія моцна 
ўжываюць”, урачы адносяць 
прыкладна 2 мільёны чалавек 
— больш як пятую частку ўся-
го насельніцтва краіны. Гэта 
тыя, каго больш-менш “мані-
тораць” медыкі, сацыяльныя 
службы і супрацоўнікі міліцыі. 
Колькі народу ўваходзіць у ка-
тэгорыі “ўмерана” і “тыя, хто 
слаба ўжывае”, не бярэцца 
падлічыць нават дзяржаўная 

статыстыка, бо ўсе сацыялагіч-
ныя апытанні разбіваюцца аб 
жалезабетоннае сустрэчнае: 
“А хто сёння не п’е? Усе п’юць!”

Пры тым, паводле назіран-
няў экспертаў Сусветнай 
арганізацыі аховы здароўя, 
алкагалізм у Беларусі мае 
свае адметныя рысы і нават 
твар. Так, колькасць мужчын 
і падлеткаў у агульнай масе 
запойных алкаголікаў змян-
шаецца, затое расце колькас-
ць жанчын. Мабыць, апошнім 
так хочацца хоць крыху па-
каштаваць салодкага жыцця, 
што ажно з ліхіх 90-х не па-
дае папулярнасць славутых 
“бабаўкладчыкаў” — танных 
лікёрчыкаў, слабаалкаголь-
ных хімічных “кампоцікаў” 
і яго, роднага — айчыннага 
разліву “чарніла” з паэтычны-
мі назвамі кшталту “Чараўні-
ца”, “Палёт” або “Танец агню”. 

“цяпер ты БудЗеш Менш 
піць? — не, сынок, 
цяпер вы БудЗеце Менш 
есці!”

Разнастайных мер і паўмер 
у барацьбе з алкагалізмам, 
найперш піўным і сурагатным, 
беларускія ўлады напрацавалі 

вагон і маленькі воз. То Дні 
цвярозасці абвяшчаюць — 
падчас правядзення дзяржаў-
ных свят, міжнародных 
фэстаў, буйных спартыўных 
спаборніцтваў, масавых гулян-
няў і, у абавязковым парадку, 
школьных выпускных баляў. 

То сумесна з актывістамі 
БРСМ маладзёжныя патрулі 
арганізуюць або агітацыйныя 
мерапрыемствы кшталту “За 
цвярозую сям’ю!” зладзяць. 
Так, літаральна днямі на вулі-
цах Салігорска прайшла ак-
цыя “Тата, не пі!” (тое, што тата 
мог і дагэтуль не ўжываць, на-
ват не разглядаецца?). 

То ў якасці эксперыменту 
раённыя адміністрацыі ўвогу-
ле забараняюць рэалізацыю 
“чарніла” на пэўны тэрмін — 
ад месяца і больш. Але наколь-
кі спрацоўваюць такія меры, і 
ці доўгатэрміновы эфект яны 
маюць? Вось меркаванне, што 
называецца, з другога боку 
барыкад, агучанае ад імя про-
стага працоўнага люду 37-га-
довым Сяргеем Пузынем, ме-
ханікам са Слуцка: 

-- У нашым горадзе некаль-
кі месяцаў назад забаранілі 
продаж “бырла”. Ну і што? 
Мой сябра ездзіць за ім у су-
седні Салігорск і адразу бярэ 
дзве-тры скрыні. Мне прадае, 
так бы мовіць, па сабекошце, а 
на іншых жадаючых наварвае 
па тысячы-паўтары за бутэль-
ку. Сказаць, што я ўжываю 
пладова-ягаднае моцнае са 
школы, нельга. Проста маёй 
сям’і (а я сямейны чалавек 
ужо 14 гадоў: двое дзяцей 
плюс жонка) гарэлка даўно не 
па кішэні. Цудоўна разумею, 
што лепш за ўсё было б про-
ста завязаць са спіртным, але 
асяроддзе на маёй працы на 
дае гэта зрабіць. Дый “Чорная 
багіня” гасіць злосць і агрэсію, 
якія выклікаюць цяперашнія 
заробкі і кошты на прадукты. 
Мне падаецца, жонка мяне 
разумее. Хоць, канешне, не за-
ўсёды… Сярод маіх знаёмых 
ёсць нават урачы, якія ўжыва-
юць “чарніла”. Ну а як цяпер 
адзначаць свята з гарэлкай, 
якая каштуе 12—15 тысяч руб-
лёў за бутэльку?!

Алкаголікам Сяргей не вы-
глядае, дый разважае ён до-
сыць лагічна, але разам з тым 

Паводле статыстыкі 
МУС, каля 20% усіх зла-
чынстваў у Беларусі здзяй-
сняюцца ў стане алкаголь-
нага ап’янення. Штогод на 
дарогах краіны прыклад-
на 2000 чалавек гінуць у 
ДТЗ, якія адбыліся па віне 
нецвярозых вадзіцеляў ці 
пешаходаў. Увогуле, штод-
ня крымінальная хроніка 
рэгіструе як мінімум адно 
такое здарэнне.

 да вЕдама

беларуСы  і  “Пладова-
на плыні ўжо 
перманентнага 
фінансавага крызіса 
прыспеў час 
пераймяноўваць нашу 
сінявокую ў мутнавокую. 
альбо “чарнільную”. 
альбо “градусную”.

Раздушыць алкагольную гадзіну – гэта толькі намеры

бескампрамісна: “Не трэба чы-
таць лекцыі пра шкоду гэтых 
напояў. Вы лепш дайце мне 
нармальны заробак, а не кар-
міце бясконцымі абяцанкамі. 
А пра сваю пячонку я сам пак-
лапачуся. І пра ўласную сям’ю 
таксама”.

“да катэгорыі людзей, 
“якія моцна ўжываюць”, 

урачы адносяць 
прыкладна 2 мільёны 
чалавек — больш як 

пятую частку ўсяго 
насельніцтва краіны”.

спыніцца  нельга  
працягнуць

З тым, што забаронча-абме-
жавальныя метады барацьбі-
там за цвярозую нацыю істот-
на не дапамогуць, збольшага 
згодныя і ўрачы. Нават у тых 
раёнах, дзе “чарніла” афіцый-
на не прадаецца, у наркола-
гаў і брыгад хуткай дапамогі 
менш працы не стала, нават 
наадварот — многія перайшлі 
са звыклых пладова-ягадных 
він на больш моцныя напоі, у 
тым ліку і на сумніўныя сама-
робныя.

“Прымусова лячыць гэтую 
катэгорыю насельніцтва такса-
ма не выйсце, — разважае псі-
холаг аднаго з прыватных нар-
калагічных цэнтраў сталіцы 
Юрый Цітавец. — Хоць “чар-
нільныя” алкаголікі і не наша 
кліентура, але я даволі доўга 
працаваў з імі ў дзяржаўных 
лякарнях, таму ведаю псіхало-
гію такіх людзей. Яны папрос-
ту не бачаць праблемы ў тым, 
што п’юць, і добраахвотна ад-
мовіцца ад алкаголю здольны 
мо адзін з двух дзясяткаў. Гэта 
першая праблема. Для пас-
пяховага лячэння патрэбна 
супрацоўніцтва ўрача і пацы-
ента ды поўнае ўстрыманне 
ад спіртнога хаця б цягам 
тыдня, інакш не спрацуюць 
ні кадзіраванне, ні падшыўка. 
Ведаю выпадкі, калі чалавек 
тройчы кадзіраваўся і тройчы 
“зрываўся” ў сярэдзіне курса, 
толькі марнуючы час, грошы, 
уласнае здароўе і нервы бліз-

кіх. Больш дзейсныя методыкі, 
адпаведна, і каштуюць істотна 
даражэй, а адкуль у алкаголі-
каў грошы? Гэта праблема ну-
мар два. І трэцяя: псіхалогія не 
толькі ўласна алкаголезалеж-
ных людзей, але і іх асяроддзя 
— родных, суседзяў, сяброў, 
калег і г.д. У нас жа цэлы пласт 
людзей — не толькі “асацы-
яльны элемент”, але і рабочыя 
заводаў, сельскія жыхары, ма-
лодшы гандлёвы і медыцынскі 
персанал, ды нават настаўнікі 
і людзі мастацтва — лічаць, 
што зняць стрэс чаркай-дру-
гой, па п’янай лавачцы паганя-
ць жонку па хаце або пачаць 
перавыхоўваць дзяцей, крыху 
прыгубіўшы, сесці за руль — 
гэта НАР-МАЛЬ-НА! Маўляў, 
што такога надзвычайнага? 
Усе так жывуць. Пра якую Бе-
ларусь як цэнтр Еўропы пасля 
гэтага можна весці гаворку?!”

пратЭставаць  усё   
роўна  не  Будуць

Раніцай крамы ў спальных 
раёнах выглядаюць прыклад-
на аднолькава: бадзёрая ру-
чаінка людзей прабягае за мя-
сам-хлебам-малаком, а побач 
— невялікія прагныя групкі 
асоб няпэўнага ўзросту і полу 
чакаюць, пакуль адкрыецца 
аддзел з “пладова-выгадным”.

— З сямі раніцы дзяжураць 
пад дзвярыма чалавек дзеся-
ць-пятнаццаць, — гаворыць 
Святлана Пархомава, прада-
вец вінна-гарэлачнага аддзе-
ла. — Праўда, абураюца — 
маўляў, што гэта 0,7 цяпер пад 
8-9 тысяч каштуе? На мяне, 

праўда, агрэсію не выліваюць, 
злуюць больш на ўлады, што 
простаму чалавеку ўсе гайкі 
закруцілі.

— Так, можа, піць меней 
стануць?

— “Кантынгент”?! Ніколі ў 
жыцці! Аднаму кажу жартам: 
“Што будзеш рабіць, дзядзька 
Міша, калі заначка скончыцца 
і жонка нічога не дасць?” Ён 
падумаў, падумаў і сур’ёзна 
так выдаў: “Не дадуць грошай, 
паеду ў матчыну вёску і буду 
гнаць з таго, з чаго атрыма-
ецца. Бо тут суседзі занадта 
правільныя, а там усе свае 
людзі, не здадуць…”. 

Тыя з пастаяннай кліен-
туры, у каго грошы ёсць, як 
заўважыла прадавец, сталі 
набываць танныя вінныя 
напоі і гарэлку нават у боль-
шай колькасці, чым раней 
— балазе, многія ўжо атры-
малі ад дзяржавы 500-тысяч-
ную “бульбяную дапамогу” і 
знайшлі ёй цалкам лагічнае 
прымяненне.

У тым, што эканамічны спо-
саб барацьбы з п’янствам так-
сама не будзе мець эфекту для 
здароўя як асобных людзей, 
так і ўсяго грамадства, перака-
наны і прафесар, доктар сацы-
ялагічных навук Алег Манаеў: 

-- Падаражанне “чарніла”, 
на мой погляд, пройдзе амаль 
незаўважаным на фоне імклі-
вага росту цэн на іншыя катэ-
горыі тавараў — цыгарэты (а 
паліць значна больш людзей, 
чым ужывае танны алкаголь), 
мяса, малако, садавіну і ага-
родніну.  Але нават калі браць 
усё гэта ў сукупнасці і задавац-

ца пытаннем “Ці чакаць у Бе-
ларусі масавых беспарадкаў і 
іншых праяў незадаволенасці 
электарату?”, то мой прагноз 
такі: не, не чакаць. Пэўнае глу-
хое раздражненне, якое ад-
люстроўваюць сацыялагічныя 
апытанні, страта даверу да 
ўлады, нежаданне ісці галаса-
ваць — магчыма, але масавыя 
акцыі — наўрад ці. Па-першае, 
у нас і ўзровень актыўнасці 
невысокі, не кажучы ўжо пра 
ўзровень арганізацыі любых 
масавых пратэстных акцый. 
Па-другое, яшчэ не настоль-
кі высока ўзняліся цэны, каб 
выклікаць сапраўдную аз-
лобленасць і гатоўнасць да 
актыўных дзеянняў. Так, калі 
падаражэлі бульба і мяса, на-
род “забухцеў”, але як толькі 
адкацілі крыху назад цэны, усе 
зноў супакоіліся.

віКТорыЯ ПраКаПовіч

Паводле ацэнак экс-
пертаў, Беларусь штогод 
страчвае больш за 7% ВУП 
з-за празмернага ўжы-
вання алкаголю (у краінах 
еўрапейскага рэгіёна, які 
лічыцца самым алкагалі-
заваным у свеце, гэтая ліч-
ба складае ад 2 да 4%). І ўсе 
як быццам згодныя, што з 
гэтым трэба нешта рабіць. 
З іншага боку, вытворчас-
ць і рэалізацыя “чарніла” ў 
сінявокай амаль не скара-
чаецца: у канцэрне Дзярж-
харчпрам зарэгістравана 
каля 1,5 тысячы наймен-
няў “пладова-выгаднага”, 
а ягоны продаж у агуль-
ным аб’ёме алкаголю, як 
адрапартаваў нядаўна 
Белстат, скараціўся ўсяго 
нічога — з 31,6% летась да 
29,1 % сёлета. (Для параў-
нання: гарэлкі ў студзені — 
жніўні 2011 года прадад-
зена на 14,8% больш, чым 
летась; піва — на 13,2% 
больш, і так практычна па 
ўсіх пазіцыях алкагольных 
вырабаў, толькі слабаал-
кагольных напояў менш 
на 30,8%). Гэта значыць, 
у Беларусі працягваецца 
“п’янству — бой”. 

Бясконцы, бязлітасны і 
бессэнсоўны.

 ТольКі лічбы

выгаднае”:  Хто каго?

Вечная “прыгажосць”?

кадравыя пертурбацыі 
ў расійскім кіраўніцтве 
закранаюць і інтарэсы 
беларускіх улад. прычым 
адстаўка міністра фінан-
саў рФ аляксея кудрына 
для афіцыйнага Мінска 
можа мець большае 
значэнне, чым вяртанне 
на пасаду прэзідэнта 
уладзіміра пуціна.

адно  каштоўнаснае 
поле

Напрыканцы мінулага тыд-
ня была канчаткова скасавана 
інтрыга адносна расійскіх вы-
бараў 2012 года: Уладзімір Пу-
цін вяртаецца на пасаду прэзі-
дэнта, а Дзмітрый Мядзведзеў 
узначаліць урад. Такое рашэн-
не выклікала незадаволенас-
ць віцэ-прэм’ера Аляксея Куд-
рына. Ён заявіў, што ва ўрадзе 
Мядзведзева працаваць не 
будзе з-за сур’ёзных розна-
галоссяў з апошнім. У выніку 
Кудрыну давялося сысці з па-
сады, не чакаючы выбараў і 
праанансаванай крамлёўскай 
ракіроўкі.

За гэтымі манеўрамі з Мінс-
ка сачылі не дзеля забавы, а з 
сур’ёзным інтарэсам. Тое, што 
Уладзімір Пуцін ідзе ў прэзідэ-
нты, наўрад ці добра для Аляк-
сандра Лукашэнкі. Адносіны 
паміж гэтымі палітыкамі даў-
но застаюцца напружанымі. 
Але...

— Суб'ектыўна, асабіста 
яны могуць адзін аднаго не 

любіць і ненавідзець, але яны 
належаць да аднаго каштоў-
наснага і псіхалагічнага поля. 
Гэта ўсё савецкія людзі з мыс-
леннем, назаўсёды прыпя-
чатаным савецка-расійскай 
ідэалогіяй і поўнай адсутнас-
цю дэмакратычных каштоў-
насцей. Таму працягнецца ра-
нейшая лінія, калі Лукашэнку 
будуць аслабляць, шчыльней 
да сябе прывязваць. Але пры 
гэтым скідаць яны яго не ста-
нуць, — адзначыў у размове 
з “Радыё Свабода” Вінцук Вя-
чорка.

З гэтым меркаваннем цяж-
ка не пагадзіцца. Хіба што вар-
та дадаць да яго думкі Улад-
зіміра Някляева.

— Што тычыцца стасункаў 
Беларусі і Расіі, то, канечне, 
яны бачацца больш небяспеч-
нымі і больш рызыкоўнымі, 
чым у тым выпадку, калі прэзі-
дэнтам заставаўся б Мядзвед-
зеў, — сказаў ён. — Той, калі 
не спавядае, дык, ва ўсякім 
разе, дэманструе дэмакра-
тычныя памкненні, а ў Пуціна 
ўсё гэта на заднім плане, як у 
тэатры, на першым жа — ідэя 

велічы Расіі і яе пашырэння. 
Прычым пашырэння толькі 
геаграфічнага, а не глыбін-
нага, вертыкальнага, па лініі 
“зямля — неба”. Пакуль бачна 
памкненне “зямля — зямля”, 
то бок захапіць як мага больш.

пЭўныя  дадатковыя 
МагЧыМасці?

Але ў бліжэйшай перспек-
тыве для Аляксандра Лука-
шэнкі больш істотная навіна 
— сыход Аляксея Кудрына, 
які быў вельмі жорсткім мініс-
трам фінансаў. Праз гэта бе-
ларускі кіраўнік, які ўвесь час 
імкнецца павялічыць аб’ём 
расійскіх субсідый, меў шэраг 
непрыемных момантаў.

Да прыкладу, увесну 2009 
года Кудрын у гутарцы з жур-
налістамі вельмі скептычна 
ацаніў перспектывы беларус-
кай эканомікі. Лукашэнка раз-
злаваўся да такой ступені, што 
падчас нарады з урадам на-
зваў расійскага міністра “каз-
лом”. Натуральна, дачыненні 
паміж імі пасля гэтага не па-
лепшалі. У сваю чаргу, Кудрын 

максімальна ўскладніў працэ-
дуру атрымання афіцыйным 
Мінскам крэдытаў з расійскай 
скарбонкі.

Наўрад ці наступны міністр 
фінансаў будзе такім жа не-
прыступным. І ўжо дакладна 
ён не стане рабіць публічныя 
заявы пра тое, што эканомі-
ка суседняй дзяржавы не-
плацежаздольная (хоць, як 
потым выявілася, гэта блізка 
да праўды). Таму ў Лукашэнкі 
з’яўляюцца пэўныя дадатко-
выя магчымасці.

кожная  саступка  Мае 
сваю  цану

Кіраўнік Беларусі ўжо ў па-
нядзелак заявіў, што чакае ад 
Расіі саступак як па газавым, 
так і па нафтавым пытаннях. 
Варта адзначыць: умовы 
паставак энерганосьбітаў і 
сёння адносна спрыяльныя 
для Беларусі. Напрыклад, 
схаваныя датацыі праз танны 
расійскі газ сёлета, паводле 
ацэнкі “Белгазеты”, дасягнуць 
4 мільярдаў долараў. Але ж 
хочацца больш, яшчэ больш...

Праўда, што да стасункаў 
Пуціна і Лукашэнкі, то апошня-
му не трэба залішне шырока 
раззяваць рот. Даўно вядома, 
што дармавы сыр бывае толь-
кі ў пастцы. Лукашэнка можа 
выцыганіць у Расіі трошкі 
больш ці трошкі менш, аднак 
наўрад ці яна возьме Бела-
русь на ўтрыманне “за пры-
гожыя вочы”. Кожная саступка 
Масквы будзе мець сваю цану. 
Напрыклад, за танны газ да-
вядзецца цалкам аддаць “Бел-
трансгаз”…

валЯНціН сыч

еўрарадыё высвятляла, наколькі 
сезонныя хваробы могуць паўплы-
ваць на бюджэт беларусаў.

З траўня беларускія прэпараты пада-
ражалі ў сярэднім на 20%, замежныя — 
на 60%. Але палохацца не трэба. 

Кошты на антыбіётыкі розныя. Самы 
бюджэтны варыянт — “Амаксіцылін”: 
невялічкая ўпакоўка яго каштуе каля 5 
тысяч рублёў. На тыднёвы курс лячэння 
пойдзе 3-4 пачкі. У дадатак да гэтага да-
вядзецца набыць лекі ад болю ў горле і 

кашлю: “Септалетэ” абыдзецца ў 20 тысяч 
за 12 таблетак, “Амбраксол” — у 8 тысяч 
за бутэлечку сіропу. Гэта ўсё таксама трэ-
ба памножыць на 3 ці 4. Агулам за тыд-
зень лячэння давядзецца заплаціць каля 
90 тысяч. Нятанна.

Што тычыцца лекаў, то на сваім до-
сведзе пераканаўся — добрыя лекі тан-
нымі не бываюць. Калі ты хочаш атрыма-
ць добры вынік, то неабходна набываць 
арыгінальныя прэпараты. І лепш за ўсё 
— з тых краін, якія сябе добра зарэкамен-
давалі.

Вялікая колькасць людзей замяня-

юць лекі лімонамі і іншымі народнымі 
сродкамі — мёдам, моцнай гарбатай, 
часнаком, растворам соды і солі. Толь-
кі танней ад гэтага не атрымаецца: за 
чатыры лімоны давядзецца аддаць 25 
тысяч, столькі ж каштуе і пачак гарба-
ты. 300-грамовы слоік мёду абыдзецца 
каля 40 тысяч. Усё разам — як тыднёвы 
курс дарагога “Тэрафлю” ці “Колдрэк-
са”. Сэканоміць можна толькі ў тым 
выпадку, калі лячыцца растворам соды 
— тры тысячы рублёў за пачак, якога 
хопіць на ўсю восень.

алЕсь ПілЕцКі 

“колдрэкСаМ” танней за…Мёд

“Прыгожыя  вочы”  не  Ў  цане

на Магілёўшчыне на днях 
адбыўся абласны семінар 
ідэалагічных работнікаў, 
які так і не даў адказаў 
на балючыя мясцовыя 
пытанні. 
станоўЧы вопыт 
шклоўскага раёна

Больш як 300 ідэолагаў 
рознага ўзроўню, што шчы-
руюць на так званым “пярэд-
нім краі” ў барацьбе за тое, 
каб наш чалавек правільна 
разумеў палітыку дзяржавы 
і ейны клопат пра людзей, 
правялі на чатырох аб’ектах 
свайго нятаннага мерапры-
емства ажно цэлых два дні. 
Яны прайшлі, аднак, не ў 
вострай дыскусіі, як павінна 
было б быць пры абмерка-
ванні “асаблівасцей ідэала-
гічнай працы ў сучасных умо-
вах”, а ў хвастліва-згодніцкай 
атмасферы самадавольства і 
руціны. Пры ўдзеле першага 
намесніка кіраўніка Адмініст-
рацыі Прэзідэнта Аляксандра 
Радзькова адзін з напрамкаў 
“асаблівасцей ідэалагічнай 
працы” вывучаўся на ста-
ноўчым вопыце Шклоўскага 
раёна. Было прызнана, што 
раённае кіраўніцтва пра-

яўляе вялікі клопат аб про-
стых людзях, якім пашчасці-
ла жыць на “малой радзіме 
прэзідэнта”. 

“для іх гэтыя аўтобусныя 
маршруты заставаліся 

адзінымі каналамі сувязі 
з райцэнтрам, дзе аптэкі, 

бальніцы, дзеці і ўнукі, 
крамы і рынкі”.

паўторна скароЧаныя
А якраз напярэдадні дад-

зенага пампезнага мерапры-
ества старшыня Шклоўскага 
райвыканкама Аляксандр 
Бойка правёў асабісты прыём 
грамадзян і прамую тэлефон-
ную лінію з жыхарамі раёна. 
Усяго да старшыні райвыкан-
кама са сваімі праблемамі 
паспелі звярнуцца больш 
за дваццаць чалавек. Най-
большая колькасць зваротаў 
і скарг тычылася чарговай 
адмены маршрутных рэйсаў 
аўтобусаў паміж вёскамі раё-
на. Гэтая акцыя па адмене “не-
рэнтабельных” рэйсаў была 
праведзена па ўсёй вобласці 
яшчэ вясной. Шклоўшчына 
таксама не засталася ўбаку. 

Аднак тут пайшлі далей, бо да 
скарочаных мясцовых марш-
рутаў на пачатку кампаніі “ба-
рацьбы за эканомію” нядаўна 
дадаліся новыя скарочаныя 
маршруты з тлумачэннем “па 
прычыне змяншэння бюджэ-
тных асігнаванняў на 2011 
год на падтрыманне грамад-
скага транспарту”. З сярэдзі-
ны верасня (ідучы насустрач 
пажаданням працоўных, як 
калісьці гаварылі ў такіх вы-
падках) у раёне знікла яшчэ 
5 маршрутаў. Зразумела, гэта 
закранула малыя вёскі, дзе за-
сталіся жыць практычна адны 
пенсіянеры. Для іх гэтыя аўто-
бусныя маршруты заставалі-
ся адзінымі каналамі сувязі з 
райцэнтрам, дзе аптэкі, баль-
ніцы, дзеці і ўнукі, крамы і 
рынкі.

Цяпер вось гэтая сувязь 
для некалькіх дзясяткаў жы-
хароў раёна абарвалася. І 
што ж кіраўнік раёна сп. Бой-
ка? Як ён адрэагаваў у свят-
ле апошніх рэкамендацый 
па ўліку “сучасных умоў” на 
скаргі і звароты сваіх сталых 
выбаршчыкаў? Ды прасцей 
не бывае: паабяцаў “вярнуц-
ца да пытання, перагледзець 
рашэнне, калі будзе магчы-
масць”. Такая “магчымас-
ць”, як стала вядома днямі, 

знайшлася ў адносінах да 
двух скарочаных маршрутаў 
(нагадаем, што ўсяго новас-
карочаных маршрутаў 5). Ды 
і гэтыя 2 аўтобусы гаранта-
вана будуць хадзіць паміж 
вёскамі і райцэнтрам толькі 
да 1 лістапада, а потым рай-
выканкам зноў “вернецца да 
пытання”…

ну і дЗе той клопат?
Няма, як гаворыцца, сумне-

ву ў тым, што многія вясковыя 
рэйсы сапраўды не маюць 
рэнтабельнасці. Яны і не могу-
ць быць іншымі па азначэнні. 
Аднак жа гэта не значыць, што 
адзіны адказ на гэтую прабле-
му – закрыццё маршрутаў. 

Ці шукалі на Шклоўшчыне 
іншае рашэнне, чым простая 
ліквідацыя нерэнтабельных 
аўтобусных рэйсаў? Ці думалі 
над тым, якім чынам калі не 
зрабіць іх рэнтабельнымі, дык 
нівеліраваць страты ад напаў-
пустых аўтобусных пераго-
наў? 

Здаецца, не. Ва ўсякім вы-
падку, абласны ідэалагічны 
семінар на гэтыя пытанні ад-
казу не даў. І, напэўна, нават 
не шукаў іх. Ну, і дзе тады тут 
той клопат аб адпаведнасці 
“сучасным умовам”?

іваН барысаў

За тыдзень да пачатку “дажынак” 
выдалася магчымасць прайсціся па 
Маладзечне. цікавыя рэчы адбыва-
юцца, скажу я вам. 

Шмат што з падрыхтаванага выклікае 
не толькі іранічную ўсмешку, але і горыч. 
Амаль у самым цэнтры горада ёсць вулі-
ца з назвай Чыстая. Усё б нічога, калі б 
літаральна пасярэдзіне яе не было б пас-
таяннай лужыны. Не “перамаглі” лужыну 
і дажынкаўскія будаўнікі — яны толькі 
клалі плітку, а не займаліся асфальтаван-
нем. Лужына захавалася. 

А на цэнтральнай плошчы горада “вы-
карчавалі” гістарычны брук з асфальтам, 
на якія гэты брук ляжаў, і паклалі замест 
яго сучасную бетонную плітку. Гісторы-
кі, патрыёты горада, як распавядалі мне 
знаёмыя маладзечанцы, ледзь не плакалі, 
назіраючы такое…

Помнік пакутнікам за незалежнасць 

Беларусі пераставілі ў нябачны кут вулі-
цы з прыгожай назвай Вялікі Гасцінец, а 
на яго месца ўсталявалі кампазіцыю “Ку-
палле”, якую маладзечанцы (вясёлы на-
род) адразу ж назвалі “Адам і Ева” ці “Сэкс 
у горадзе”. 

Яшчэ праблема — размяшчэнне гас-
цей свята. Іх чакаецца больш за 20 ты-
сяч. Горад вырашыў праблему проста і, 
як гаворыцца, танна — на дажынкаўскі 
тыдзень выселіў студэнтаў мясцовага 
палітэхнікума з інтэрнатаў. У адным з іх 
будуць начаваць госці, у другім — ка-
мандзіраваныя сюды супрацоўнікі сіла-
вых структур. Студэнты ж як-небудзь 
пераб’юцца…

Ды і гэта яшчэ не ўсё: па некаторых 
звестках, на асобных прадпрыемствах ра-
бочыя “па просьбе начальства” скідваюц-
ца на “Дажынкі” (!), каб горад “дастойна” 
сустрэў нацыянальнае свята.

міраслаў шышКавЕц

Плітка  заМеСт  гіСтарычнага  бруку

Добра, што на час падрыхтоўкі да 
чарговых “Дажынак” у Маладзечне мясцо-
вым жыхарам не забаранілі дыхаць. 

як  клаПоцяцца  аб  лЮдзяХ  
на  шклоЎшчыне

У інтэрнэце з'явілася ін-
фармацыя аб тым, што мэр 
Бабруйска Дзмітрый Бонахаў 
быццам бы набыў шыкоў-
ны Mercedes-Benz М-класа 
ML 350 за службовыя грошы. 
«Не хацелася б верыць у той 
факт, што ў цяжкі час для го-
рада і краіны чыноўнікі «шы-
куюць» за дзяржаўныя грошы, 
але, відаць, гэты сумны факт 
з’яўляецца праўдай. Чуткі 
пацвярджаюцца», — на-
пісаў сайт babruisk.by.

Аказалася, што 
чуткі ўсё ж такі лгу-
ць. Кіраўнік Баб-
руйска сапраўды 
ездзіць на новай 
машыне, але 
гэта не дзяржаў-
ны аўтамабіль.

Вось што 
расказаў сам сп. 
Бонахаў: «Так, у 
маім распарад-
жэнні ёсць такое 
аўто. Але гэта 
не службовы 
а ў т а м а б і л ь , 
куплены за бюджэ-
тныя сродкі, гэта мой 
асабісты аўтамабіль, які я на-
быў за ўласныя грошы, у тым 
ліку за кошт крэдыту, які ўзяў 
у «Белаграпрамбанку». Купіў 

аўтамабіль у сакавіку, яшчэ да 
падаражання [мытных плаця-
жоў], да крызісу. Каштаваў ён 
46 тысяч долараў, а не 70—80, 
як напісана на сайце».

Са слоў сп. Бонахава, заро-
бак старшыні райвыканкама 
складае 4,2 мільёна рублёў. 

«Раней гэта было каля 1000 
еўра. Цяпер жа такое аўто я б 
сабе не набываў. А тады ўзяў 
75 мільёнаў у крэдыт, або 24 
тысячы долараў. Прадаў свой 
былы аўтамабіль — «Маз-
ду-3» — за 15 тысяч, дабавіў і 
купіў машыну за 46 тысяч».

Ёсць і службовае аўто — 
“Мерседэс С180”, набыты 10 
г а д о ў назад.

Мэр патлумачыў таксама 
сітуацыю са звальненнем га-
лоўнага інжынера бабруйскіх 
цеплаэнергетыкаў. 

«Мяне часам здзіўляе 
гэты партал, які піша ўсяля-
кую лухту. Ёсць артыкул аб 
тым, што быццам бы я ішоў 
па сваіх асабістых справах 
і спатыкнуўся на прыступ-
ках, а пасля гэтага даў ука-
занне зняць кіраўніцтва. На-
самрэч усё было прасцей. Іду 
падчас свайго адпачынку па 
цэнтры горада, ля «Бабра» 
бачу прыступкі — страш-
ныя, не абкладзеныя пліт-
кай. Набіраю кіраўніцтву 
прадпрыемтва і даю дару-

чэнне, каб за 3 
тыдні навя-

лі пара-
дак. 

Заканчваецца адпачынак, 
ужо тыдзень працую. Зноў 
прыязджаю на рынак пагляд-
зець цэны (трэба ж ведаць, 
чым жыве горад) — прыступкі 
не адрамантаваны. Разбіраю-
ся з дырэктарам: чаму не вы-
каналі?

Пачынаюць шукаць тлу-
мачэнне — маўляў, не паспелі 
і гэтак далей. Я загадаў пры-
мяніць да іх меры дысцыплі-
нарнага ўздзеяння. А гэты 
дырэктар бярэ і здымае свайго 
галоўнага інжынера. Не ведаю, 
чаму ён прыняў такое рашэн-
не,  ён лепш ведае. А напісалі, 
быццам бы я ішоў, паваліўся, і 
вось таму звольнілі чалавека. 
Цырк на дроце!»

Тым часам Дзмітрый Бо-
нахаў не лічыць неабходным 
даваць абвяржэнне, бо лічы-
ць інтэрнэт “у значнай ступе-
ні памыйнай ямай: хто што 

хоча, той тое і піша”. “Калі 
пачытаеце ўважліва, 

то пішуць, што 
ледзь ці не геі 

вакол мяне, 
— кажа ён. 

— Дык што, 
мне цяпер 
усім даказ-
ваць сваю 
м у ж ч ы н с -
кую сілу? 
Смешна, ці 

хіба не так? 
Хаця адна-

часова і 
сумна”.

 
аКсаНа 

рудовіч, nn.by

«я ўзяў 75 мільёнаў у 
крэдыт, або 24 тысячы 
долараў. прадаў свой былы 
аўтамабіль — «Мазду-3» 
— за 15 тысяч, дабавіў і 
купіў машыну за 46 тысяч».

Мэр  бабруйСка:  «МерСедэС»  
я  ЎзяЎ  у  крэдыт


